
Հայաստանի Հանրապետության կառավարության և Ռուսաստանի Դաշնության կառավարության միջև
 Հայաստանում նոր միջուկային էներգաբլոկներ կառուցելու համար 

համագործակցության մասին համաձայնագրի ստորագրման նպատակահարմարության վերաբերյալ
2009թ. հոկտեմբերի 27-ին ՀՀ ազգային ժողովի կողմից ընդունվել է “ՀՀ նոր միջուկային էներգաբլոկի(ների) կառուցման մասին”  ՀՀ օրենքը:

2009թ. փետրվարի 2-ին հայտարարված “Հայաստանի Հանրապետությունում նոր միջուկային էներգաբլոկ(ներ)ի կառուցման ծրագրի իրականացման նպատակով Կառավարման ծառայությունների” ձեռքբերման բաց մրցույթում հաղթող է ճանաչվել “WorleyParsons” ընկերությունը, որի հետ 2009թ. մայիսի  29-ին կնքվել է  համապատասխան ծառայություններ մատուցելու մասին պայմանագիր: 2009թ. սեպտեմբերի 29-ին ՀՀ կառավարությունում “WorleyParsons” ընկերության կողմից ներկայացվել է ՀՀ-ում նոր միջուկային էներգաբլոկի (ների) կառուցման ծրագրի “Բանկի համար ընդունելի տեխնիկատնտեսական հիմնավորում” փաստաթղթի հիմնական դրույթները, որն արժանացել է հանդիպման մասնակիցների հավանությանը: Հիմք ընդունելով “Հայաստանի Հանրապետությունում նոր միջուկային էներգաբլոկի/ների/ կառուցման մասին” Հայաստանի Հանրապետության օրենքը և “Հայաստանի Հանրապետությունում նոր միջուկային էներգաբլոկ/ներ/ի շինարարության ծրագրի իրականացման նպատակով կառավարման ծառայությունների” պետական գնման համար կնքված N ԾՁԲ-09/22 պայմանագրի շրջանակներում “WorleyParsons” ընկերության կողմից արված առաջարկություները, Հայաստանի Հանրապետության կառավարությունը 2009թ. դեկտեմբերի 3-ին ընդունել է թիվ 1458 որոշումը, համաձայն որի`

 ա/  հավանություն է տրվել Հայաստանի Հանրապետությունում կառուցվող նոր միջուկային էներգաբլոկը կահավորել Ռուսաստանի Դաշնության ջրաջրային էներգետիկական ռեակտորային` ԱԷԿ-92 նախագծի տեղակայանքով, որի հզորությունը 1060 ՄՎտ է, շահագործման ժամկետը` 60 տարի և այն ստացել է անվտանգության եվրոպական սերտիֆիկատ: 

 բ/ ստեղծվել է հայ-ռուսական համատեղ “ՄԵԾԱՄՈՐԷՆԵՐԳՈԱՏՈՄ” ՓԲ ընկերությունը, որը բաց է այլ ներդրողների համար:
 2010թ. մարտի 26-ին ՀՀ էներգետիկայի և բնական պաշարների նախարարության և ՌԴ «Ռոսատոմ» պետական միավորման միջև ստորագրվել է համաձայնագիր ՀՀ-ում կառուցվող ԱԷԿ-92 միջուկային էներգաբլոկի «միջուկային կղզյակի» սարքավորումների պատվերի տեղադրման վերաբերյալ: 


Սույն Համաձայնագրի իրականացման նպատակով Կողմերը նշանակում են իրավասու մարմիններ, իսկ Համաձայնագրի շրջանակներում իրականացվող գործունեության համակարգման և հսկողության համար Կողմերի կիրավասու մարմինները ստեղծում են համատեղ Համակարգման կոմիտե:


Համաձայնագրով նախատեսվում է համագործակցությունն իրականացնել հետևյալ ուղղություններով. 

· նոր միջուկային էներգաբլոկների և Նախագծի իրականացման համար անհրաժեշտ ենթակառուցվածքների ստեղծում, գործարկման-կարգաբերման աշխատանքներ և նոր միջուկային էներգաբլոկների գործարկում, անձնակազմի ուսուցում

· ռուսական արտադրության թարմ միջուկային վառելիքի ներկրում նոր միջուկային էներգաբլոկների համար` դրա շահագործման ամբողջ ընթացքում

· տեխնիկական աջակցություն և այլն:

Համաձայնագրով սահմանվում են նոր միջուկային էներգաբլոկի կառուցման,   ինչպես նաև դրանում արտադրվող էլեկտրաէներգիայի սեփականատերը, նրա կողմից ֆինանսավորման ներգրավման համար անհրաժեշտ պայմանների ձևավորումը,  20 տարվա ընթացքում դրա կառուցման համար պահանջվող ներդրումների ամբողջական փոխհատուցվելիությունը:


Համագործակցության իրականացումը կատարվելու է Կողմերի լիազորված կազմակերպությունների միջև կնքված պայմանագրի հիման վրա: Կողմերի լիազորված կազմակերպությունները` սույն Համաձայնագրով նախատեսված համագործակցության շրջանակներում իրավունք կունենան   ռուսական, հայկական և արտասահմանյան ընկերությունների (այսուհետ - Կատարողներ) հետ պայմանագրեր կնքել ապրանքների մատակարարման, ծառայությունների մատուցման և աշխատանքների իրականացման համար: 
Համաձայնագրով սահմանվում են նախատեսված համագործակցության իրականացման 
համար Կողմերի պարտավորությունները, հարկերի և գանձումների վճարման կարգը, նոր միջուկային էներգաբլոկիների շահագործման ամբողջ ժամանակահատվածում օգտագործվող միջուկային վառելիքին ներկայացվող պայմանները և ծավալը, ինչպես նաև  ինտելեկտուալ սեփականության պաշտպանության համար անհրաժեշտ միջոցները, տեղեկատվության փոխանակմանը և միջուկային նյութերի, սարքավորումների, ոչ միջուկային հատուկ նյութերի և համապատասխան տեխնոլոգիաների արտահանմանը վերաբերող հարցերը: 

Առաջնորդվելով “Հայաստանի Հանրապետության միջազգային պայմանագրերի մասին” ՀՀ օրենքի դրույթներով ՀՀ էներգետիկայի և բնական պաշարների նախարարությունը նպատակահարմար է գտնում “Հայաստանի Հանրապետության կառավարության և Ռուսաստանի Դաշնության կառավարության միջև Հայաստանում նոր միջուկային էներգաբլոկներ կառուցելու համար համագործակցության մասին” համաձայնագրի  ստորագրումը` ղեկավարվելով երկու երկրների միջև գոյություն ունեցող բարեկամական հարաբերություններով և ատոմային էներգիայի խաղաղ օգտագործման բնագավառում համագործակցության հետագա ընդլայնման անհրաժեշտությունով, և հաշվի առնելով պատասխանատվությունն իրենց ժողովուրդների և միջազգային հանրության առջև ատոմային էներգետիկայի օբյեկտների անվտանգ շահագործման ապահովման համար:

ՀՀ ԷՆԵՐԳԵՏԻԿԱՅԻ ԵՎ ԲՆԱԿԱՆ 

